
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਆਦਮੀ ਸੱਚਾ ਸੁਖ ਕਦੇ ਨਹੀਂ ਪਾ ਸਕਦੇ, ਕਿਉਂਕਿ ਉਹ ਹ ਵਿਚ ਵਹਿਣ ਵਾਲੇ ਜੀਵਾਂ ਦੀ ਤਰ੍ਹਾਂ ਸਦਾ ਏਧਰ ਓਧਰ ਟਕਰਾਉਂਦੇ ਰਹਿੰਦੇ ਹਨ। ਅਜੇਹੇ ਆਦਮੀ ਸੁਖੀ ਜੀਵਨ ਨਹੀਂ ਭੋਗ ਸਕਦੇ। ਜਾਣੋਂ ਘਰ ਉਨ੍ਹਾਂ ਦਾ ਇਕ ਹੋਟਲ ਹੈ। ਰੋਟੀਆਂ ਖਾਧੀਆਂ ਤੇ ਰਾਹ ਪਏ । ਅਜੇਹੇ ਲੋਕ ਕੌਮ ਦੇ ਈਰਖਾ, ਦੁੱਖ ਤੇ ਪਖੰਡੀ ਜੀਵਨ ਨੂੰ ਆਪ ਣੀਆਂ ਖਾਹਸ਼ਾਂ ਤੇ ਸੰਸਾਰ ਦੇ ਬਹੁਤ ਲੋਕਾਂ ਨੂੰ ਓਧਰ ਤੁਰ ਰਹੇ ਵੇਖ ਕੇ ਛੱਡ ਨਹੀਂ ਸਕਦੇ। ਖਾਹਸ਼ਾਂ ਦੇ ਥਪੇੜਿਆਂ ਵਿਚ ਉਨ੍ਹਾਂ ਦਾ ਜੀਵਨ ਬੀਤ ਰਿਹਾ ਹੈ। ਇਹੋ ਹਾਲਤ ਅਜ ਕਲ ਦੇ ਨੌਜਵਾਨਾਂ ਦੀ ਹੋ ਰਹੀ ਹੈ।

ਜਿਥੇ ਅਜਿਹੀ ਹਾਲਤ ਆਮ ਹੋ ਰਹੀ ਹੈ, ਉਥੇ ਉਹ ਇਕ ਚੀਜ਼ ਉਤੇ ਸੰਤੋਖ ਕਰਕੇ ਸਿੱਧਾ ਸਾਦਾ ਜੀਵਨ ਬਿਤਾਣ ਤੇ ਉਸ ਵਿਚ ਹੀ ਸੱਚੀ ਸ਼ਾਂਤੀ ਤੇ ਸੁਖ ਲੈਣ ਤੋਂ ਉਪਰਾਮ ਹਨ । ਉਥੇ ਬਹੁਤ ਸਾਰੀਆਂ ਭੈਣਾਂ ਦੇ ਦਿਲਾਂ ਵਿਚ ਭੀ ਨਵੀਆਂ ਤੋਂ ਨਵੀਆਂ ਖਾਹਸ਼ਾਂ ਨਵੀਆਂ ਕੂੰਬਲਾਂ ਦੀ ਤਰ੍ਹਾਂ ਫੁਟਦੀਆਂ ਤੇ ਵਧਦੀਆਂ ਜਾਂਦੀਆਂ ਹਨ | ਕਦੇ ਉਹ ਇਹ ਸ਼ਕਾਕਿਤ ਕਰਦੀਆਂ ਹਨ ਕਿ ਅਸੀਂ ਘਰਾਂ ਦੇ ਕੰਮ ਕਰ ਕੇ ਮਰਦਦੀਆਂ ਜਾ ਰਹੀਆਂ ਹਾਂ । ਜੇਕਰ ਕੋਈ ਨੌਕਰਾਣੀ ਤੇ ਸਹਾਇਤਾ ਕਰਨ ਵਾਲੀ ਰੱਖਣ ਵਾਸਤੇ ਆਖੇ ਤਾਂ ਫੇਰ ਇਹ ਜਵਾਬ ਮਿਲਦਾ ਹੈ ਕਿ ਉਹ ਤਾਂ ਹੋਰ ਵੀ ਕੰਮ ਨੂੰ ਵਿਗਾੜ ਦੇਂਦੀਆਂ ਹਨ । ਕਦੇ ਉਹ ਸੰਤਾਨ ਨਾ ਹੋਣ ਕਰਕੇ ਦੁਖੀ ਹਨ ।

ਕਦੇ ਉਹ ਰਾਤ ਦਿਨ ਇਹ ਸਰਾਪ ਉਨ੍ਹਾਂ ਜੰਮੇ ਹੋਏ ਬਚਿਆਂ ਨੂੰ ਦੇਂਦੀਆ ਹਨ ਐਸੇ ਬੱਚੇ ਨਾ ਹੁੰਦੇ ਤਾਂ ਚੰਗਾ ਸੀ। ਕਦੇ ਲੜਕੇ ਦੀ ਸ਼ਾਦੀ ਕਰਨ 'ਤੇ ਨੂੰਹ ਦਾ ਮੂੰਹ ਵੇਖਣ ਦੀ ਖਾਹਸ਼ ਆ ਘੇਰਦੀ ਹੈ। ਕਦੇ ਉਸ ਨੂੰਹ ਦੇ ਘਰ ਆ ਜਾਣ ਪਰ ਉਸਦੀਆਂ ਸ਼ਕਾਇਤਾਂ ਤੇ ਦੋਸ਼ਾਂ ਦਾ ਰਜਿਸਟਰ ਖੁਲ੍ਹ ਜਾਂਦਾ ਹੈ ਕਿ ‘ਇਹ ਮੇਰੀ ਨੂੰਹ ਹੈ ? ਇਹ ਤਾਂ ਰਾਣੀ ਬਣਕੇ ਆਈ ਹੈ ! ਮੇਰਾ ਵੀ ਵਿਆਹ ਹੋਇਆ ਸੀ, ਪਰ ਮੈਂ ਅਜਿਹੀ ਬੇਸ਼ਰਮ ਨਹੀਂ ਸਾਂ। ਬੁੱਤ ਬਣਕੇ ਬੈਠੀ ਰਹਿੰਦੀ ਹੈ।” ਜੇ ਨੂੰਹ ਘਰ ਦੇ ਸਾਰੇ

				 ਇਸ ਸਫ਼ੇ ਵਿੱਚ ਆਖ਼ਰੀ ਸੋਧ 29 ਨਵੰਬਰ 2022 ਨੂੰ 18:29 ਵਜੇ ਹੋਈ।
	ਇਹ ਸਮੱਗਰੀ CC BY-SA 4.0 ਹੇਠ ਮੌਜੂਦ ਹੈ। ਅਜਿਹਾ ਨਾ ਹੋਣ ਉੱਤੇ ਵਿਸ਼ੇਸ਼ ਤੌਰ ਉੱਤੇ ਦੱਸਿਆ ਜਾਵੇਗਾ।

